
Tirli, Türli, Törli  
mis Häsli hed zwei Öhrli 
mis Häsli hed en Tupf 
und macht en grosse Hupf. 

 
Osterhäsli, Osterhäsli 
mit dim chline Schwänzli 
Ds Näschtli wartet scho im 
Gras 
und es Bluemechränzli. 
 
 

            

O OSTERHASE 
VÄRSLI & LIEDLI 

 
 

   

Es grosses Ei, 
es chlises Ei, 
Ohre eis, zwöi, 
chlini Ouge, Schnüffunäsli, 
fertig isch mis liebe Häsli 
(Osterhäsli). 
Jetz chömme no vier Pfötli 
dra, 
dass es:  
- tifig höppele cha. 
- öppis träge cha. 
- ganz höch gumpe cha. 
- a de Ohre chratze cha. 
usw. 

Die füf Hase a mire Hand 
Die heis luschtig mitenand 
Dä hüpft der Bärg düruf 
Dä gumpet ganz höch uf 
Dä macht es Hasetänzli 
Dä waggelet mit em 
Schwänzli 
U de Chlinscht sitzt 
hinderem Boum 
U het e schöne Hasetroum. 
 

 

            

Nid güxle, nid güxle, 
jetzt chunt de Osterhas 
und leit sini Eili is früsche 
grüene Gras. 
S git Eier i zwöi Farbe, jetzt säg 
du mir genau: isch’s Ei wo 
hinder dir lit, rot oder blau? Ja, 
ja, ja du darfsch das Eili ha! 
oder: Nei, nei, nei jetzt nimm 
igs wider hei! 
Gerda Bächli 

 

  
 

    

Das isch der Oschterhas, 
dä ligt ful im Gras, 
dä maut d Eier a, 
dä mues e Pouse ha, 
u der Chlinscht seit, i ma 
nümme warte,  
ig verstecke d Eier im 
Garte. 
Susi Fux 

 

 

            

E chline Has ligt ful im 
Gras. 
Ig strichle si Buch, 
ig strichle si Rügge, 
ig strichle sini Arme, 
ig strichle sini Bei. 
Denn weck ig ne uf 
und chlopfe überau druf. 
 

 

 


